
No. 458. 1351. 2. Juni.

Bohusius Pleban der Pfarrkirche su Bautzen verurtheilt im commissarischen Auftrage 25 Meissner
Biirger den mehreren Vicarien der Domkirche vorenthaltenen Zins ferner zu zahlen.

In nomine [domini] amen. Nos Bohusius plebanus ecclesiae parochialis Budis-
sinensis, executor statutorum sacri concilii Magdeburgensis per civitatem et diocesin
Misnensem deputati, cognoscentes et examinantes simpliciter et de plano et sine stre-
pitu et figura iudicii causam spoliationis possessionis census, quem vicarii perpetui
Misnensis ecclesiae videlicet Fridehelmus de Mulberg, Johannes de Cicze, Otto de
Risyn, Petrus Largus et Ticzko Pechsten petunt a civibus Misnensibus infrascriptis,
et dicunt se possessione perceptionis et solutionis census huiusmodi spoliationis per
cives infrascriptos, videlicet Ticzkonem de Albea, Conradum de Saydow, Martinum
vectorem, Henricum Erich, Hentzil Longum, Ticzkonem doleatorem, Johannem Hose,
Johannem Metzilwicz, Ottonem Sletow, Henczil Brocticz, Henricum Bavarum, Hartman
Gast, Johannem de Vkere, Nicolaum Craft, Johannem de Bonez, Nicolaum Zcakan,
Metze kursenerynne, tabernatorem dictum Heynicz, Johannem quondam Judaeum,
Turyngum carnificem, Hermannum scultetum, Apecz Becherer, Conradum Vettirlyn,
Johannem Heynicz et Friczkonem dictum Titracei, visis et examinatis positionibus
dictorum vicariorum oblatis pro parte eorum et responsionibus ad eas per procurato-
rem dictorum civinm subsecuta, testibus productis et legaliter receptis, examinatis
dictis eorum publicatis, litteris etiam et instrumentis visis et perlectis, tandem etiam
citatis dictis civibus ad dicendum, si vellent allegationibus et iuribus partium contra
testes productos contra eos vel eorum dicta, ac tertio ad audiendum diffinitivam sen-
tentiam super deductis in iudicium per nos ipsis partibus assignato in hodiernum
diem, procuratore dictorum vicariorum praesente, dictis autem civibus et eorum pro-
curatore per contumaciam absentibus, quorum absentiam divina repleat praesentia,
invenimus dictos vicarios et vicarias eorum et ecclesiam Misnensem fuisse prius in
possessione perceptionis et solutionis census, quem petunt, qui in positionibus eorum
clarius continetur, et eosdem vicarios, vicarias ipsorum et ecclesiam Misnensem dicta
possessione esse spoliatos et spoliatas. Ideo de consilio peritorum diffinitive pronun-
tiamus et pronuntiando in dei nomine, quem solum prae oculis habemus, diffinimus
in his scriptis, dictos vicarios, vicarias eorum et ecclesiam Misnensem fore et esse
restituendos et restituendas possessione supradicta, et quantum in nobis est, ipsos et
ipsas restituimus possessioni huiusmodi per praesentes, condempnantes nihilominus
dictos cives et eorum procuratorem ipsorum nomine dictis vicariis legittimis in expen-
sis in lite factis, taxatione earum nobis in posterum reservata. Lata est haec sen-
tentia anno domini M°. CCC°. quinquagesimo primo, quarto Nonas mensis Junii, prae-
sentibus honorabilibus viris ac discretis domino Nicolao decano eiusdem ecclesiae nec
non domino Johanne monacho, domino Johanne dicto Girhardi et dicto domino Johanne
institori et aliis pluribus fide dignis.

Nach dem Orig. im Stiftsarchiv zu Meissen. Das an einem Pergamentstreifen befestigt gewesene Siegel fehlt.



